
TRACTATVLVS QVIDAM SOLENNIS
de Arte & Modo inquirendi quofcunqj HaereiL

cos , fecundum consuetudinem Romanae
Curiae, omibus FideliTb9

, praefertim hae¬
reticae prauitatis Inquisitoribus

fcitu vtiliffimg , copofit9 a q-
dam Legali Magiftro

Noftro Fratre Or¬
dinis Praedica

toru di¬
cto.

Caue Lector , ne tibi os nimio
rifu fathifcat .



Hunc libellum ex Epistolarum 0 . V . auctorum officina emissum , quarum con -

parem saturam adpellare licet , ut fere ipsi Croto , quod aliis quoque visum est ,
maxime cum propter argumentorum scite detorquendorum stilique cavillabundi
artem lepidissimis salibus conditam , tum propter ea quae de Reuchlini causa
preedicatoribusque proferuntur epistolae Wendelini Pannitonsoris ( Epp . O . V . I . 47.)
fere similia , adscribendum suspiceris (quod tamen ne festinantius adfirmes tibi
caveas ) , ad exemplum ( i . ) octo quadratorum foliorum , quorum ultima pagina va¬
cat , nullo verbo omisso repetivimus . Quo anno locoque prodierit , neque in ipso
libro indicatum est , neque ego dixerim , nisi quod antiquius esse videatur quam
aliud exemplum ( 2 . ) , quo Schelhornius usus esse videtur (Amoenitt . literariarum
tom . IX . p . 771 . . .777 . ) ut ex eo novissimam regulam exhiberet , cui sic praefatus est :

„ Tandem quaedam ad oblectandos meos lectores addere iuvat e ludicro et ob¬

scurorum virorum stylo scripto , Annoque 1519. in 4 . edito libello hunc titulum

, ,gerente : Modus inquirendi hcereticos ad usum Romana; curice lectu dignissimus , duo-

, ,decim regulis conclusus . Ut ex ungue agnosci leo possit , integram duodecimam

, ,regulam , in qua tam de haereticis , quam ipsorum libris comburendis disseritur ,
, ,cum corollario et quaestione brocardica ei annexa , apponere haud piget ”.

Tum post hunc libelli finem ‘Valete bene , in veritate , quam quaeritis et di¬

ligitis Arnen , 1519 .’ adiecit quae sequuntur :
„ Haec licet ironice scripta esse facile pateat , haud tamen multum ab eius

, , saeculi moribus abludere omnes rerum illo tempore gestarum gnari agnoscent .
„ Istum vero libellum recusum postmodum Ambergae Anno , 1611 . in 8 . dedit per -

, ,sonatus Ioachimus Ursinus in Hispanica ; Inquisitionis et camifidncc secretioribus ,
, ,ubi , praeter illius originem , processus tyrannicus in fidelium religionis refor -

, ,matae confessorum comprehensione , bonorum sequestratione , audientiis varii

, ,generis , testium publicatione et confusione , artibus inquirendi aliis , etiam

, , secretioribus , captivorum victu , et reliquis vitae subsidiis , carcerum visitatione ,
„ sententiarum denique publicatione et interpretatione describitur : exemplis illu¬

striorum tum Martyrum , tum articulorum et regularum inquisitoriarum in fine

„ adiectis , et praefatione de Iesuitis , inquisitionem Hispanicam in Germaniam et

, ,Bohemiam vicinam introducere molientibus praemissa . Qui liber Philippo Lim -

, ,borchio , cum suam Inquisitionis historiam concinnaret , praesto rion fuit ” .



REVERENDISSIMIS IN CHRISTO PATRI -
bus , Sylueftro Prierati , Sacrae Theologiae Magiftro ce- ( Aib)
leberrimo , facriqj Apoftolici Pallatii Magiftro Sacriqj
ordinis Praedicatoru Profeffori , & per Italiam haereticp

5 prauitatis , & lacobo Hogoftrat , eiufdem Sacrae Theolo¬
giae Magiftro Celeberrlo , eiufqi Sacri Ordinis Profeffo¬
ri & p Germania eiufde haereticae prauitatis Inquifitori-
bus, Patribus fuis multum metuendis , Frater dictus la-
tine , hxroG graece , eiufde Ordinis & Facultatis humi-

10 lis Profeffor Salutem.

Quoniam nunc nostro tempore , quo refrigescit charitas multorum , Reve¬
rendissimi Patres , et abundat iniquitas , multa pullulant haereticp pravitatis se¬
minaria , Qup licet Eximia Vestra Paternitas magno favore satagunt

' et zelant
extirpare , ne zizania cum tritico simul crescat , tamen mundus est ita malus,

15 quod vos in sancto opere isto contemnunt , atque quasi irrident , et dicunt, In¬
quisitores haereticae pravitatis nec scientiam , nec modum nosse inquirendi, quod
est abominabile audiri . Ideo ego accensus zelo veritatis , coactus sum scribere
artem et modum inquirendi . Non quod volo vos docere , cum sciatis omnia
melius quam ego , sed ut videant illi indocti Asini , quam multo meliora pos-

50 sint Magistri nostri alii , Praesertim vos duo Luminaria magna in Ordine nostro ,
cum videant me humilem et minimum inter Sacrae Theologiae Professores , hanc
artem tam bene nosse , ut etiam eam describere potuerim . Quia secundum Ari¬
stotelem signum scientis est posse docere. Ideo hanc artem a me compilatam,
vestris pedibus offero , et rogo , si quo loco erravi , emendetis , et in omnem

55terram per impressuram mittatis , ut videant et sciant , quoniam sunt apud nos
multi , qui possunt mirabilia scribere , sed causa humilitatis volunt potius la¬
tere. Bene valete optimi Patres , et me commendatum habeatis.

INCIPIT TRACTATVS QVIDAM Aij
solenuis , de arte et modo inquirendi et damnandi Haereticos , secundum consue-

Mtudinem Romanas Curiae , comportatus per quendam eximium Sacrp Theologiae
dictum Professorem . C Quoniam omne multiplex indistinctum necessario parit
confusionem, et erroris mater est aequivocatio semper , Idcirco ut istam Artem
distinctius et subtilius et facilius possim enucleare , volo ipsam per Regulas

9 Quid hoc /tsutos sibi velit , non video , nisi forte vocabulum Allectus hic

Magister noster ex di et Graeco lectos compositum esse significat, ut e . gr. Io . de
Ianua in Catholico ‘Lentos grece plenus vel plenitudo latine. Et hinc compo¬
nuntur desinentia in lentus : ut vinolentus, somnolentus . Est enim regula Omnia
nomina composita apud latinos in lentus desinentia sunt composita ex proceden¬
tibus dictionibus , et lentos grece , ut somnolentus a somno et lentos grece’ etc.
13 Exi. Veft. Pat . 1. 22 defcribrre 1. Arist . ] Peripatet. 1 . 7.

quasdam determinare faciles et faciliter memorabiles , propter vitandum studendi
laborem .

PRIMA .
C ante omnia invocandus est Spiritus sanctus , et orandum devote pro

gratia Dei , ut Actus ille inquirendi incipiat , proficiat et perficiatur (secundum s
quod scribitur in Collectis quotidianis) non ex vana gloria , nec propter vanam
gloriam , nec propter pecuniam , sed ex amore Dei et zelo veritatis , propter
gloriam Dei , maxime autem propter honorem sanctae Sedis Apostolicae et pacem
ecclesiae Catholicae , ad supprimendos errores , et ad sedanda scandala , et turba¬
tiones fidelium Christi cavendas. io

SECVNDA .
C ista intentione bona formata , quam impossibile est non placere Deo,

cum sit sanctissima et syncerissima , etiam merito condigni meritoria aeternae
vita; oportet firmiter credere , et tanquam certissimum ac primum huius artis
principium praesupponere , de quo nullatenus liceat dubitare , Quod Papam er- 15
rare est impossibile , sed quicquid dixerit , voluerit , fecerit , hoc tanquam vo¬
cem et factum Petri , seu potius ipsius Christi met oportet acceptare . C Quod
si quis vellet in hoc dubitare , aut rationem quaerere , Ille iam de facto non
inquisitor esset , sed inquirendus tanquam certissime haereticus , quia dubitare
et non credere pro eodem accipiuntur , secundum Aristotelem .111 . phisicorum , 20
Quod parum distat &c. ut notum est . Et quia sicut ianua in cardine volvitur ,
ita tota ista ars in hac secunda regula iacet , sicut rusticus in sole , Ideo ne -

Aij b cessum et honum puto (licet extraordinarie ) [| ipsam inoppugnabiliter fortificare .
Et primo sic. Nisi esset vera et certa ista regula , nullus posset inquiri aut
iudicari , aut condemnari in sancta Romana ecclesia , quod est absurdissimum , 25
consequentia nota . Sed antecedens probatur duabus rationibus invictissimis.
Primo , quia Papa est lex animata et viva in terris (Nam in hoc bene licet con¬
formari Principem ecclesiae huic seculo , in quo princeps est imperator lex
viva , nec obstat quod Imperator in temporalibus , et Papa in spiritualibus
praeest , quia sunt invicem figura et figuratum ) sed ablata aut dubitata lege , 30
iam nihil certum posset secundum eam iudicari aut fieri , ideo oportet esse cer¬
tissimum , Papam non errare . Secunda ratio est , quia Haeretici solent se per
sacram scripturam defendere , sed illa est lex mortua , et litera occidens, et po¬
test in multas falsas sententias trahi . Sicut patet in multis Magistris nostris ,
praesertim Ilugone nostri Ordinis Cardinale, et sic hmreticus fieret anguilla . Con - 35
firmatur ista ratio , Quia hinc Iuristae recte dicunt , quod Papa sit ecclesia, iuxta
illud Matthei .xv . Si te non audierit , dic ecclesie , id est Praelato. Si eccle¬
siam, id est Praelatum non audierit , sit tibi sicut ethnicus et publicanus . Modo
Papa est praelatus praelatorum , et per consequens Ecclesia ecclesiarum , tenet
consequentia ab eodem ad idem , per diffinitionem univocorum . C Secundo pro - 40
batur ista regula irrefragabili ter . Quod si Papa posset errare , tunc etiam Ec¬
clesia posset errare , cum sit primum et summum ecclesiae membrum . Si au¬
tem ecclesia posset errare , tunc etiam Christus posset errare , cum sit una caro
et unum corpus cum ecclesia , Iuxta Paulum , Erunt duo in carne una . Si au¬
tem Christus posset errare , etiam Deus posset errare , quod est impossibile, 15
cum Christus sit deus. Et sic patet regula verissima.

Sed hic sunt aliqua argumenta videnda.
C Primum dicunt , quod Ecclesia non possit significare Praelatum ex natura

vocabuli , Quia ‘ecclesia graica diclio est , et significat idem quod convocatio
vel congregatio , sed Pra3 | |latus non est congregatio . Respondetur , IIoc estAiij
unum grammaticum argumentum et multum suspectum et hoc duobus modis .
Primo quia ex grpca grammatica arguitur . Sed Greci sunt haeretici et scisma -

5 tici , ideo non est eis credendum in suam grammaticam . Secundo quod videtur

synagogam ex ecclesia lacere , Nam synagogam dicunt etiam significare conven¬
tum et congregationem . Ergo probabile est quod ecclesia non congregationem,
sicut synagoga , sed Prolutum significet. C Sed dicunt contra Si accipitur a
grpcis vocabulum Synagoga , cur repudiantur in vocabulo ecclesia et similibus?

10 Item quod in nullo passu Novi Testamenti ecclesia pro Praelato potest accipi ,
ut ‘Credo ecclesiam sanctam catholicam’

, Item illud ‘Super hanc petram aedifi¬
cabo ecclesiam meam’

. Respondetur , Non credo Synagogam esse grgcum no¬
men, quia Synagoga fuit apud Hebraeos tantum , et non apud graecos , ideo he-
braicum potius nomen est . Nec nocet quod ecclesia aliquando accipitur pro

15Praelato , aliquando pro populo cuius est Praelatus , et secundum hoc oportet
scripturas distincte intelligere , et magistraliter . C Secundo arguitur , Quo¬
modo Papa non potest errare , cum tamen S . Petrus erravit , ut in Evangelio
quando Dominus eum Satanam vocavit. Respondetur , Hoc est una 1

'rasca et
Brocardicum argumentum . Nam tunc temporis nondum acceperat Spiritum san -

nictum , licet fuisset in gratia , quia potest aliquis bene esse in gratia , non ha¬
bendo Spiritum sanctum , ut alias habet videri per Magistros nostros . C Si
autem replicatur , tamen Paulus reprehendit eum post Spiritus sancti missionem.
Gala .ii . Respondetur , Hoc fuit veniale peccatum , et quaedam simulatio ac
dispensatio piae fraudis . C Si iterum dicit , Non videtur sanctus Paulus pro

25 veniali peccato et tam levi re tantum festum fecisse , nisi fuisset periculum ani¬
marum ibi . Nam ipse dicit evangelii veritatem ibi fuisse omissam , hoc autem
est Christum negare et infidelitate peccare. Respondetur , Sancti primitivae ec¬
clesiae fuerunt ferventes , ideo parva peccata tanquam maxima reprehendebant .
Et quod nos hodie haereticos comburimus et occidimus, ipsi homicidium repu-

30 tassent , sed excessive locuti fuissent , cum tamen nostro tempore (si recta sit
intentio) non solum sine peccato sit, j | sed etiam cum magno merito fiat . Sic Aiij b

reddere debitum matrimonii , non sine peccato fieri illi dixissent excessive lo -

quentes cum Psal. quinquagesimo , Ecce enim in iniquitatibus conceptus sum , et
in peccatis concepit me mater mea. Sed nostro tempore cum merito fieri po -

35 test , et est opus iusticiae . C Tertio arguitur , Cur ergo sancti Patres suo

tempore Haereticos per scripturas et verbum Dei expugnaverunt , et exemplum
nobis sic faciendi reliquerunt ? Respondetur , Hic alia est ratio temporis . Nam
tunc ecclesia nondum fuit firmata nec fides satis roborata , ideo necesse fuit

per scripturas cum eis pugnare . Nunc autem oportet de firmata fide eos exa-
4(1minare . Ideo multo facilior est modus inquirendi nunc quam tunc fuit , quia

illorum modus describi et in artem redigi non potuit , nisi totam scripturam
aliquis intellexisset . Sed hodie periculosum est cum Haereticis in Biblia pugnare,
quia quando fecerunt Bibliam suspectam , quod a inultis vocatur liber haeretico¬
rum , ideo aliis libris et modis agendum est . •

« TERTIA.

C NECESSE est summe , ut inquisitor ipse quoque certus sit , se non posse
errare in hoc actu. Nec debet inquirere , quod velit aliquid discere vel audire,

18 Matth . VI . 23. Mare . VIII. 33.

sed tantum docere et audiri , alioquin non esset Inquisitor , sed discipulus He -
reticorum , nec certus esset quid agere vellet cum haereticis. Ideo oportet
praeconcipere conclusionem quam intendat . Potest autem certus fleri ex tribus .
Primo ex intentione formata iuxta regulam primam . Secundo ex mente Papae
inerrabili , a qua suscepit officium , et causam inquisitionis , iuxta regulam se - 5
eundam . Tertio ex doctrina sancti Thomae , quae sola est igne spiritus sancti
examinata et purgata , et summi Philosophorum principis Aristotelis sententiis
decorata . Nam impossibile est , quod intentio illa erret , multominus possibile ,
quod doctrina . S . Thomae erret , in qua si non esset bene fundatus Inquisitor ,
non esset dignus officio isto pulcherrimo et titulo gloriosissimo . Quia si so - 1«

(A 4) Jam Bibliam sciret , cito hae |jreticus eum posset illudere per multiplicitatem ex¬
positionis . Ideo certam oportet , et quae est sine quaestionibus , sine opinio¬
nibus , sine distinctionibus multiplicatis , habere Theologiam. Haec est doctrina
sancti Thomae , mens Papae , et bona intentio Inquisitoris .

QVARTA . is

qvando pro tribunali sedet , tunc debet protestari , quod solum deum ante
oculos habeat , Sic tamen ut aliquis spissus paries vel murus ferreus inter ocu¬
los et Deum sit , ne offendantur oculi eius , iuxta illud ,

‘Qui scrutator est maie -
statis , opprimetur a gloria ’

, ut sic possit anima sponsi dicere , Ecce ipse stat
post parietem . Hunc autem parietem intelligo , quod sit aliqua pia intentio in 211
corde Inquisitoris , quae est , ut sit solicitus , pro confusione Ordinis tollenda ,
et gloria exaltanda, et non intendat ab Actu desistere , donec haereticus confusibi-
liter sit combustus , ut sic in domino gloriari possit , quod ecclesiam defenderit .

QVINTA REGVLA .
C sit itaque armatus armatura dei , invadat diabolicos homines cum Psalmo 25

dicens ‘Tabescere me fecit zelus meus’
, Et iterum ‘Perfecto odio oderam illos ’.

Et nil noceret , si vocem aliqualiter exasperaret , sicut solent invidi facere, aut
melius pro cavendo speciem invidiae , caput cum risu amariusculo (velut canes
dentes nudando) fiducialiter moveret , ut sic diabolus terreretur , et haereticus
ipse primo aspectu perditum esse secum putaret . Nam oportet Inquisitorem 3«
secundum Apostolum in omni patientia et modestia omnia experiri , si possit
animam lucrari Deo . Post hoc prolatis digitis denumeret sibi de digito in di¬
gitum articulos quos haereticus iuxta mentem Papae debet acceptare , simul ali¬
quid terribile insonans de igne , et dicat ,

‘Credis hoc vel non ? si credis , omnia
tua revocabis ; si non , combureris ’

. Et in fine horum verborum debet os tor- ss
quere , et faciem ad circumstantes vertere , et labia porrigere , et manum ulram -
que sparsis digitis iactare . Non obliviscatur etiam nasum rugare , et omnino

(A4b ) se disponere in facie , sicut esset terribilis Larva in Carnisprivio , in [] confu¬
sionem haeretici , ut circumstantes dicere possint ‘0 quam male stat iste haere¬
ticus , et quam solenniter et legaliter se expedit iste Inquisitor ’

, Si autem hae - te
reticus voluerit respondere , et allegare sacram scripturam vel Doctorem san¬
ctum , pro hoc tene hanc regulam subtilem , immediate sequentem.

* SEXTA REGVLA .
C tvnc dicendum est ei , cum levi quodam cachinno , ‘Ah dilecte Domine ,

non hic tempus est litigandi et disputandi , sed simpliciter respondendi , an 45
credas in sanctam Ecclesiam Catholicam. Dimitte doctores doctores esse, ecclesiam

18 Proverbior . XXV , 27 . 19 Cantie . II . 9. 81 Psalm . CXVIII . 139 . 88 Psalm .
XIII . 22 . 38 Paul , ad Coi . I . 11 .

audire necesse est , illi possunt errare , Ecclesia non potest errare , ut supra osten¬
sum est. Et sic fortiter est molestandus ]ier regulam secundam , et semper ali¬
quis risus fulucialis intermiscendus , et facies vertenda ad circumstantes , ut ipsi
corrideant Inquisitori , et irrideant hmreticum , sicut Herodis familia Christum,

5 sic tamen ut non liat indecens cachinnus . Nam oportet hanc rem cum maturi¬

tate multa , cum gravitate summa , et suavitate in Spiritu sancto tractare . Nec
leviter debet ridere Inquisitor , nisi dum haereticus scripturam sanctam allegat,
nam tunc oportet haeretici intelligentiam magis ridendo despicere , quam respon¬
dendo solvere , ne forte trahatur Inquisitor in expositionem sacrae scripturae, ex

10 qua non possit redire sine confusione , propter astutiam haeretice pravitatis ,

que valde prompta est in Biblia . C Si autem ceperit haereticus alte clamare
et Doctores cum scripturis iactare , sese paratum rationem reddere suae senten¬
tiae , petere doceri , et solvi suas rationes et auctoritates , Tunc oportet cum
maxima diligentia videre , ne circumstantes ista diutius audiant , na ad miseri¬

is cordiam moveantur , et haereticum habere iustam causam credant , quare hic ne
tumultus fiat in populo , summe necessaria est una bona cautela , quae traditur
hac regula

. SEPTIMA.
C sed ut multo magis clametur , ac tumultus aliquis vel pedum strepi -

>o tus excitetur , sicut Iudaei fecerunt , quando .S . Stephanum voluerunt opprimere,
ne audiretur . Nam etiam furor pro ecclej ]sia dei meritorius est , maxime si ex B
pradicta intentione procedat , simul quoque iuxta Aristotelem in Elenchis mullis
quaestionibus vexetur , ut in diversa distractus , et in diversos intentus aliquid
dicat , quo capiatur , Quia oportet diabolum suis aliquando artibus fallere , ut

25canitur in » hymno Crux fidelis , Ars ut artem falleret . Nec est necesse semper
in digito Dei eiicere daemonia , sed malum malo pellere , per dispensativam evan -

gelii interpretationem , quia Inquisitor debet sperare quod haereticus combure¬
tur, ne cum confusione cesset ab officio . C Bonum quoque esset si ista non iu -
varent, quod mandaret silentium sub poena excommunicationis, ut sic cum bona

aomodestia Inquisitor possit omnibus audientibus dicere , et se resolvere , Quod
non intendat nisi salutem miseri haeretici , et bene esset contentus , quod suos
doctores allegaret , si primo responderet an in Ecclesiam crederet , sive per fe¬
nestram , sive per ianuam crederet , modo in ecclesiam crederet , Quia quid pro¬
sunt Doctores, qui sunt pars ecclesiae , si in totam ecclesiam non credat (quae

as est mens Papae et intentio haereticorum Magistrorum) ut sic populus notet , il¬
lum vere esse haereticum , quia ecclesiam non vult audire , et Inquisitores esse
iustos in suo proposito , quia honorem ecclesia: et fidei svnceritatem tam lega -
liter et zelose quaerant.

OCTAVA .
4« C sollicitissime providendum est , ut Inquisitores sint de Ordine Sanctis¬

simo Predicatorum , quia illi habent magnam gratiam apud populum , et anti¬

quam famam , quod sint docti et Seellos , dicere volui zelosi pro ecclesia sancta,
et Apostolica sede. Ideo facilius possunt suspicionem populo facere contra hae¬
reticum quam alii quicunque . C Etiam ideo , quia postquam ipsi multas et

45magnas pertulerunt propter zelum et scientiam suam confusiones, eo fidelius et

diligentius laborant , ut alii magis confundantur , ut ipsi hoc modo suam igno¬
miniam alienae ignominiae consortio solentur , Iuxta illud , (laudium est miseris

4 soli , icis sime 1 . 20 Act . apost . VII . 56 . 26 Cf . Luc . XI . 20 . 47 Senec . Troad .

1014 . sq . „Gaudet in multos sua fata mitti , Seque non solum placuisse pcense” .



496 TRACTATVLVS QV1DAM SOLENNIS DE AETE ET MODO INQVIRENDI .

socios habere poenarum, Et illud Petri , Scitote easdem passiones et fraternitati
vestrae quae in mundo est fleri.

NONA .
B b sollicitandvm est omnibus modis , ut ante ini [|tum et post Actum istum

mittantur diversi Fratres discreti in diversas partes , maxime ad principes et se - f>
niores plgbis , qui (sine detractionibus et mendaciis) persuadeant , hunc haereti¬
cum nolle audire ecclesiam Catholicam , et hanc culpam dilatent , magnificent et
multiplicent , ac pertinaciam haeretici summis studiis accusent , detestentur . Etiam
spuant in terram dicentes Pfuck , Pfa , Pfui , quod ista scandala permittuntur in
Ecclesia regnari , in blasphemiam divinae maiestatis , et in diminutionem pote - 10
statis Ecclesiae et fidei catholicae , ac iniuriam sacrae Theologiae , praesertim do¬
ctrinae sancti Thomae , et opinionum suarum . C Iurent etiam , ac manibus et
pedibus loquantur , sicut sapientes solent Ecclesiast .m . ut sic Principes provo¬
cent ad indignationem . Pro Inquisitoribus vero dicant , quomodo omnia legaii-
ter et zelose faciant , quanta modestia et charitate haereticum orent , fleant, agant , i -r>
omniaque tentenl , sed frustra . Expediret etiam multum , si in praedicationibus
in ecclesiis hinc inde populus similiter irritetur , et magnis miserationibus su¬
per haereticum pro sancta ecclesia et favore Inquisitorum concitaretur , Ne
postea murmur in populo relinqueretur , sicut saepius factum est , non fuisse hae¬
reticum , sed iniuriam ei factam . C Quia hinc venit , quod ista regula neglecta20
fuit , quod usque hodie multi aperte dicunt et scribant Ioannem HuB et Hie¬
ronymum de Praga fuisse nec convictos nec iuste combustos , Et probant tali
argumento , ut nuper a quodam haeretico audivi in boemia , quod postquam illi
sunt combusti , ignis velut iniuriae disponente Deo in neminem atrocius saevit
quam in Ordinem Praedicatorum. Ex ipso enim fuerunt illi Inquisitores qui eos 25
combusserunt , et allegavit illud Sapien. ‘Per quae quis peccat , per hgc et pu¬
nitur ’

. Nec est verisimile eos fuisse hgreticos , quia novo supplicii genere , quod
haereticis nunquam , sed saepius Catholicis , Deo volente , illatum est , occisi sunt .
Verum stulti sunt illi , non intelligunt quod illis facta est iusticia , quia nolue¬
runt audire Ecclesiam. Nostris autem Fratribus facta est iniuria , quia volue- 30
runt audire et audierunt ecclesiam , ut superius accepta est , et non fuerunt ad-

Bij missi , ideo in coelo sine dubio coruscant inclyto [] martyrio , Et combustores eo¬
rum , quia contra ecclesiam egerunt , ardehunt in inferno . De quo latius unum
librum dabo , quo obstruam os loquentium iniqua , quem pro honore sanctae
ecclesiae et zelo fidei iam compilo . 35

DECIMA KEGVLA

est una singularis et specialis , quam adhuc nullus tetigit , qui de hac
arte scripsit , quantum ego legere potui , quam ego multo labore et experien¬
tia inveni , et est multum subtilis , scilicet ista , Quod quia nunc multi surgunl
qui antiquiores doctores legunt , et S . Thomam contemnunt , et invenire se di- tu
eunt , quod nos vocabulum Ecclesiae sanctae nostris opinionibus et affectibus non
aliter praeteximus, quam olim Pseudoprophetae nomen Domini suis mendaciis
praetexuerunt , multosque prophetarum occiderunt , ac populum seduxerunt , Sic
et nos sub nomine Ecclesiae dicunt nostra mendacia quaerere , et non haeretico¬
rum exustores , sed sanctorum Dei persecutores criminantur , nihil de ecclesia 45

> I . Petr . V . 9 . 13 Eccl . III .] XII . 19 . ? „ eaput suum movebit ete . 20 Sap . XI . 17 .
30 Ad Bernense scelus adluditur . cf . infra Regul . XII . 34 Cf . Psalm . LXII . 12 .

sancta nisi titulum nos habere et speciem , ut Apostolus ait , pietatis , virtutem
eius abnegantes . Nec hoc satis , Dicunt nos vere esse Magistros haereticorum,
quia haeretici simus , et haereticos faciamus , Eliam vere Inquisitores haereticae
pravitatis, quia inquiramus aut inveniamus eam , simul Inquisitores et invento-

5 res hajreseon , pro Inquisitoribus veritatis nos culpantes . Et heu insanissimi
homines , hanc sententiam quasi cunctis principibus et laicis (quia incipiunt valde
docti fieri) persuaserunt , ut nos pro seductoribus populi , homicidis fidelium
Christi passim iactitent , et plane pro Antichristi apostolis habeant . Et dicunt
se hoc colligere ex eo fundamento , quod non sacram scripturam , nec sanctos

io patres , sed Aristotelem et opiniones nostras solum doceamus , quibus Antichri-
slus utitur , ut putant . 0 secula, 0 mores , bone Deus , quid hic dicam ? etiam
in sanciam Itomanam ecclesiam blasphemi sunt , quae Aristotelis studium et san¬
ctum Tliomam in suis opinionibus approbavit , et multum commendavit, ut nota
sunt Urbani papae verba.

15 C Idcirco in isto non similis punctus est sicut iste , quare pro exequenda
Nona regula mittendi sunt doctissimi prudentissimi Fratres , qui sciant persua¬dere hominibus, | | quod Inquisitores non solum nomen Ecclesia ; , sed vere Ec-Bij 1'
clesiae rem ipsam quaerant , Et non esse Inquisitores haeretica ; pravitatis , ut
eam inveniant , sed ut opprimant et perdant . Et utile est ubi non sufficiunt

20fiiatb .es qui sic mittantur , quod literae scribantur in omnem terram , et per¬
suadeant sicut dixi . Verum quomodo persuadeant , alio tempore scribam, iam non
occurrit aliud nisi ut iurent ad omnes sanctos , et in conscientiam suam pectus
devote percutiendo , se vero Ecclesiam sanctam intendere , et non nudum nomen
nequitiis suis praetendere.

25 VNDECIMA REGVLA,
multum artificialis ac Magistralis.

qvicqvid fiat aut non fiat , IIoc nimis prae omnibus curandum est , ne Ilaj -
reticus permittatur aliquid respondere , neque examinetur in ullo puncto , nisi
prius promittat Ecclesiam sanctam sequi. Et in hoc habeatur respectus ad con -

30suetudinem Romanae Curiae , quae est mater et magistra ecclesiarum , etiam do¬
mina terrarum , Iuxla illud Christi ,

‘Gentes dominantur eorum , vos autem non
sic’ etc . , Quia ipsa semper ita solet facere . Nam comburit aut in Tyberim pro-
iicit , aut alias occidit quicunque non vult sequi sanctam Ecclesiam Dei et Apo -
stolicam sedem , non attento quod voluit stare iudicio , aut rationem reddere.

35Non tamen in hoc est homicida et cruentus tyrannus , nisi secundum opinionem
quorundam fatuorum qui scripturas sanctas per caput proprium intelligendo per
decisionem Romana; Curiae negligunt exponere. Oportet enim sanctam Eccle¬
siam autboritative procedere , et non cuilibet rationem sui facti reddere , quia
satis est , quod ipsa habet rationes eam moventes , cum Spiritus sanctus dese-

lu rat eam . Et iuste quidem ac recte , quia si sic admitterentur , citius convince¬
rent Papam et sanctam ecclesiam errare , quam ipsi convincerentur ; non propter
veritatem , quam non habent , Sed propter multiloquium et astuciam suam , cui
non potest ita resistere Spiritus sanctus hodie sicut fecit tempore .S . Stephani .
Nam alia est nunc ratio temporis , ut saepe dixi , ideo utilissimum est ut occi -

45 dantur antequam audiantur . Non enim dignus est audiri qui non vult audire,
Quia oportet esse | j discipulum antequam magistrum , et prius audire quam au- Biij
diri , Sicut Aristoteles docuit .

1 II . Tim . III. 5 . 19 perdunt 1 . 31 Matth . XX . 25 . Luc. XXII. 25 . 33 vnlt 1.
Err . obscvror . viror . 32

DVODECIMA .

C si autem per gratiam Dei audierit haereticus , et ecclesiam sanctam se¬
qui promiserit , tunc mox imponatur ei revocatio , nec est tunc necesse ad sua
dicta respondere , aut rationes solvere , ne forte cogatur Inquisitor ad sanctam

scripturam venire , in qua timendum est uter succumberet , sed sufficit simpli¬
citer dicere ,

‘Sancta ecclesia sic determinavit , et sedes Apostolica sic vult' , et
sic victus est haereticus , et anima lucrata deo et benedicatur Deus , et laude¬
tur sanctus Ordo Praedicatorum , qui tam Legales Inquisitores enutrivit . Tunc

imponendum est haeretico ut suos ipse libros comburat , et ignem foveat, sicut
Isaac ligna pro se ipso portavit , non in confusionem quidem haeretici sed ut

Inquisitor iuxta cum gloria sedere possit , et in conspectu circumstantium hm-

reticum omnibus ostendere victum , Quia iam victo debet aliqualem compassio¬
nem facere , et non nimis insultare et irridere miserum , nisi ubi discretioni
suae visum est . C Si autem noluerit , et omnino pertinaciter perseveravit , tunc
iuxta Apostolum , Auferte malum de medio vestri (in quo Apostolus licet non
comburere iussit , tamen occidere prtecepit per dispensationem praecepti Dei ) tra¬
datur foro seculari et comburatur , sicut est moris atque stili Romani , nec pro
eo oretur , nec mors eius commendetur , Sed sil nomen eius maledictum , et
omnia quae dixit et scripsit , et fecit . Tunc Inquisitores habebunt intentum
finem suum , scilicet magnam gloriam apud Deum et homines , et gaudere pos¬
sunt in corde suo . C Ex omnibus praedictis sequitur unum notabile Corolla¬
rium . C Hoc est hoc , Quod isti quatuor fratres Praedicatores in Berna sunt

inique combusti , quia fuerunt examinati de puncto ad punctum , et sic defe¬

cerunt . Si autem primo fuissent interrogati (sicut debuerunt ) et solum hoc

quaesiti , an crederent in sanctam Ecclesiam , bene fuissent liberali , Quia etiam
sanctissimus Dominus Papa iam decreverat (non accepta pecunia , ut multi lo¬

quuntur ) eos liberare , quia Ecclesiam sanciam confitebantur , ergo nihil contra

Biijb Ecclesiam egerunt , quare non fuerunt | | haeretici . Sed Helvecii isti Schvicerii,

quia bellare tantum sciunt , artem autem inquirendi nunquam studuerunt , ideo

non mirum , quod omnia perverterunt , et iniuriam eis fecerunt , et meo iudicio

liaeresim commiserunt , quod combusserunt eos qui Ecclesiam sanctam confite¬

bantur . At illi Boemi Ioannes IluB et Hieronymus de Praga recte et artificia¬
liter fuerunt examinati , quia non per sacram scripturam fuerunt convicti , Sed

per determinationem Romanae Ecclesiae damnati . Quia ut supra dixi , Romana

Ecclesia est regula fidei , magistra ecclesiarum , domina terrarum . Ideo quid¬

quid dixerit , articulus fidei est , non obstante quod aliquando erravit , Nam re¬

gula fidei potest bene errare venialiter , sicut S . Petrus ad Gal . II . C Sed et

Ioannes Reuchlin si permisissent Principes inquiri de articulo fidei in Ecclesiam
sanctam , non tantum libri sui , sed ipse quoque fuisset combustus , In quo ma¬
ximam gloriam Inquisitores fuissent consecuti , quod talem virum tam doctum
combussissent , Quia semper combustores sunt doctiores combustis , ut patet in

Coquo et lignis quae ipse comburit . C Nunc autem quia de articulo in arti¬

culum per scripturas et rationes fuit examinatus , non est mirum quod cum

gloria fuit liberatus , Quia ars inquirendi non fuit cum eo servata . Est enim

impossibile , quod hodie aliquis convincatur haereticus , si articuli eius examinen¬

tur ad sacram scripturam , Sed si examinentur ad sanctam Ecclesiam , hic non

3 eis 2 . 5 uter ] iterum 2 . 15 I . Cor . V . 13 . 16 iussit ] inserit 2 . praec .]

Exod . XX . 13 . 20 scilicet ] sed 2 . 2122 correlarium 2 . Cf . supra Regul . IX . i . f .
28 Heluetii 2 . 32 Hieronimus 2 . 35-36 quicquid 2.

est possibile quod evadat. Tales sunt hodie quidam novi Haeretici , qui ex graeca
lingua (quae semper fuit haeretica et schismatica) novam et haereticam Theolo¬
giam adducunt , contra sanctum Thomam , quos spero examinandos esse secun¬
dum practicam huius artis . Et erit per haec gloria Inquisitoris et totius Ordi -

6 nis maior , quod tot et tantos combusserunt , quam fuit unquam confusio, quod
ipsi sunt combusti , det Deus cum salute et cito . Amen . C In fme est una
Brocardica quaestio , quae hinc inde a multis ventilatur et est ista . Quomodo
sancta Ecclesia iam plus quam mille trecentis annis optime recta est , ut nul¬
los occiderit aut combusserit , usque ad Concilium Constantiense , Et nunc regi

10 non potest nisi comburendo haereticos , cum tamen illo tempore innumerabiles | |fuerunt in Ecclesia haeretici, Nunc autem nulli exceptis forte Boemis , aut Ma- (Bi )
gislris quibusdam haereticorum , quos ita vocant , Maxime cum propheta Isaias
.v . et .lxviii . dicat de ecclesia Christi ,

‘Non nocebunt neque occident in uni¬
verso monte sancto meo ’

. Respondetur , Miror tam indoctos esse homines qui
15ista quaerunt, salis patet , quod nihil in sancto Thoma studuerunt , dico ergo

quod solutio brevis est ista , Quod tunc non fuerunt Inquisitores haereticae pra¬
vitatis , Si enim tunc fuissent , tunc Ecclesia bene purgata fuisset ab Haereticis
per ignis ardorem . Sicut enim veritas crescit pr.o tempore , et plus revelatur,
sic et purgatio Ecclesiae crescit . Nam tunc temporis quando in sacra scriptura

30studebant , non fiebant tam subtilia ingenia , quia non habebant curam de Ari¬
stotele , qui facit valde subtilia ingenia. Quare ego credo , si sanctus Hierony¬
mus et Augustinus hodie viverent , aut etiam ipse Apostolus Paulus , vix evade¬
rent ignem , tam excellentes sunt Inquisitores in ingeniis. Quod ego inlelligo
ex uno facto novissimo. Quia si potuerunt invenire quod Iohannes Reuchlin es -

25set haereticus , quia dixit Immanitatem Christi comparari posse habitu laicali et
meretricio , Quomodo eifugere potuisset Apostolus Paulus , qui non humanitatem
Christi , sed ipsum Christum lilium Dei dicit , non modo velatum maledicto et
peccato , sed maledictum et peccatum factum ab ipso Deo met. Bene tibi , Paule,
quod vixisti illo tempore , quando non erant subtilia ista ingenia. Quare quis-

30 que consvderet temporis rationem et subtilitatem ingeniorum , et cito solvent
omnes quaestiones.

C hanc igitur Artem a me comportatam secundum paupertatem doctrinp ,
et infecunditatem stili , bono et leto animo suscipite , quam possitis pro honore
sanctae Romane Ecclesiae et veritatis Curialis , ad laudem et gloriam ordinis no -

35stri , omnes haereticos funditus extirpare , et fceliciter triumphare . Et hoc ad
introducendum consuetudinem pro sancta Romana Curia , qua ei liceat quos volet
impune occidere et damnare , per dispensationem et reprobationem omnium le¬
gum Dei . Valete bene in veritate quam quaeritis et diligitis . Datum Coloniae ex
bursa Kneck .

FINIS .

12 lesaias 2 . 15 ergo omis . 2 . 30 consideret 2 . soluet 2 . 34 et Zelo ve¬
ritatis 2 . 36 introducendam 2 . 38 Pro Datum . . . fimis , in 2 . est Amen 1519.

